
Број 09-81/8

Скопје,21.02.2005 година







                                                                         

КОНЕЧЕН ИзвеШтај на Овластениот ДрЖавен Ревизор



1. Предмет на овој Конечен извештај е извршена ревизија на финансиските извештаи на Основен суд Куманово сметка - приходи остварени од државни органи за 2003 година кои се прикажани на страните од 6 до 8.



   2. Ревизијата на финансиските извештаи од точка 1 на овој Конечен извештај е извршена согласно член 55 од Законот за буџетите, член 2 став 1 и 2 од Законот за државна ревизија и Годишната програма за работа на Државниот завод за ревизија согласно член 8 од Законот за државна ревизија.



 3.  Државниот завод за ревизија нема вршено ревизија, ниту има издадено било каков извештај за финансиските извештаи на Основниот суд Куманово сметка-приходи остварени од државни органи  за годините кои и претходат на годината која е предмет на оваа ревизија.



4. Ревизијата од точка 1 на овој Конечен извештај е извршена во период од 07.12-20.12.2004 година и 26.12.2004 до 11.01.2005 од страна  на тим на Државниот завод за ревизија во состав:



 - Танка Блажевска, помошник главен државен ревизор и овластен     државен ревизор; 

-  Петре Гаврилов, виш ревизор 

-  Катица Николовска, ревизор 

-  Марина Величковска, ревизор и

-  Наде Секуловска, помлад ревизор 



5. Финансиските извештаи од точка 1 на овој Конечен Извештај, се изготвени во согласност со прописите кои важат во Република Македонија и истите претставуваат одговорност на раководството на субјектот од точка 1 на овој извештај, застапувано од:

		

	  -Звонко Јосевски пртседател на судот од 14.02.2001 до 21.05.2004 година.



    6. Одговорност на ревизорите е да го издадат овој Конечен Извештај, прикажан на страните од 1 до 5 и да дадат мислење за финансиските извештаи од точка 1, засновано на извршената ревизија.



 7. Цел на ревизијата на финансиските извештаи од точка 1 на овој Конечен Извештај, е да овозможи  ревизорот да го изрази мислењето:

  - дали финансиските извештаи вистинито и објективно ја искажуваат финансиската положба и резултатот на финансиските активности во согласност со применетата законска регулатива

-  дали е остварено наменско и законско користење на средствата кои

  преставуваат државни расходи.



8. Заради поголема прегледност извршено е групирање на ставките и позициите од финансиските извештаи во пошироки категории.



9. Ревизијата е извршена  во согласност со Стандардите за Државна Ревизија на Меѓународната организација на Врховните Ревизорски Институции (ИНТОСАИ) кои се пропишани во Република Македонија при вршењето на државната ревизија. Овие стандарди бараат ревизијата да се планира и подготви, со цел да се добие разумно уверување дека финансиските извештаи се ослободени од значајни погрешни прикажувања. Ревизијата вклучува испитувања на докази, проценување на користените сметководствени принципи, како и на важните проценки направени од страна на раководството на субјектот од точка 1 на овој извештај, давање општа оценка за презентацијата на финансиските извештаи и давање оценка за конкретни финансиски трансакции. Веруваме дека спроведената ревизија ни обезбедува разумна основа за изнесеното мислење.



10. Со ревизијата на финансиските извештаи на Основниот суд Куманово сметка - приходи остварени од државни органи за 2003 година, се утврди следното:



10.1. Во Основниот суд во Куманово не е спроведен попис за 2003 година согласно Законот за сметководство за буџети и буџетски корисници, поради што ревизијата не беше во можност да се увери во реалноста и објективноста на состојбата на средствата искажани на оваа сметка.



10.2. Не е воведена помошна евиденција за состојбата и движењето на средствата согласно Законот и Правилникот за сметководство за буџетите и буџетските корисници како што се: книга на влезни и излезни фактури, книга за набавки, книга за инвентарот и сл. ниту примените документи  се евидентираат низ архивата на судот.



10.3. Не е почитувано начелото на парично искажување во сметководствената евиденција, поради што не е усогласен и вишокот на приходи со салдото на жиро сметката на 31.12.2003 година.



10.4. Прометот во благајната е евидентиран на база неуредна и нецелосна документација, односно на база сметкопотврди кои во прилог немаат фискална сметка и најчесто не ги содржат сите потребни елементи за признавање на истите.



10.5. При исплатата на надоместоци на вешти лица и надворешни  соработници кои се вршат во готово преку благајната, не се пресметува и плаќа персонален данок.  

 10.6. Вршени се набавки на ваучери за мобилен телефон без да има  донесено соодветен акт со кој ќе се дефинира кое лице би користело  службен мобилен телефон и утврден лимит за месечен износ што судот ќе го признае како расход.



 10.7. За утврдениот вишок на приходи над расходи, пресметана е искажана обврска за данок на добивка, иако Основниот суд како буџетски  корисник согласно член 34 од Законот за данок од добивка не е даночен обврзник.



10.8. Со ревизијата на позициите од Билансот на приходи и расходи за 2003 година  ревизијата ги утврди следниве неправилности:



10.8.1. Основниот суд во Куманово нема побарано ниту пак има добиено одобрување за пренамена на средства од Министерството за Финансии, поради што на позицијата - Стоки и услуги ревизијата утврди ненаменско користење на средства во вкупен износ од 57 илјади денари од ставките: Затоплување,  Тековно одржување и Договорни услуги за други непредвидени расходи.



10.8.2. Евидентирани се расходи на ставката - Договорни услуги во вкупен износ од 829 илјади денари кои се однесуваат на исплатени надоместоци и персонален данок за вештаци, толкувачи и стручни лица, кои согласно член 88 од Законот за кривична постапка се исплатуваат однапред од средствата на органот што ја води кривичната постапка. Надоместоците  на адвокатите, судските преведувачи и физички вешти лица ангажирани од страна на судиите се утврдуват согласно Тарифникот за надомест на адвокатите, додека надоместоците за вешти лица вработени во Институтот за судска медицина и криминалистика Скопје се утврдени од страна на Институтот со свој ценовник кој не е одобрен од ниеден надлежен орган за надзор на работата на Институтот.

Ревизијата не беше уверена во реалноста и објективноста на исплатените надоместоци на вештаците од Институтот за судска медицина и криминалистика во износ од 263 илјади денари, врз основа на барање за исплата на награда или материјални трошоци поднесено од лицето - вештак, покрај редовната фактура од институтот. Средствата за исплата по овие барања се пренесуваат директно на тековна сметка на барателот, иако барањето не ги содржи сите потребни елементи што би ја потврдиле неговата валидност (печат и потпис од овластено лице на институтот, време на извршување на услугата и сл). Барањето содржи потпис од лицето кое го поднесува, број на предметот, име на судијата кој побарал вештачење, износ на наградата, име и презиме на вештакот и број на тековна сметка. Ревизијата не доби на увид никаков Законски или подзаконски акт врз основа на кој се остварува ваков надоместокок освен Ценовникот на Институтот за судска медицина и криминалистика кој е донесен во 1993 година од страна на Советот на ООЗТ Институти при РО Медицински факултет Скопје. Бидејки поднесените барања не ги содржат сите потребни елементи за да ја потврдат веродостојноста на извршената услуга, а во услови на отсуство на законски, односно подзаконски акт за утврдување на мерила и критериуми за овој вид надомест, ревизијата изразува резерва по ова прашање. Во прилог се и одредбите на Законот за кривична постапка на кој се повикуваат лицата-вештаци при поднесување на барањата, а кој не дава правен основ за ваква исплата, освен надоместоците за адвокатите. Согласно Законот за кривична постапка, вештачењето е уредено на следниот начин: “ако за определен вид вештачење постои стручна установа, или вештачењето може да се изврши во рамките на државен орган, таквите вештачења, а особено посложените, ќе се доверуваат по правило на таква установа односно орган. Установата, органот определува еден или повеќе стручњаци кои ќе го извршат вештачењето”. Наградата за вештачењето во овој случај ќе се исплати на стручната установа (институт) на база доставени фактури.



Исто така ревизијата искажува резерва и за исплатените надоместоци  по основ на други правни услуги во износ од 221 илјади денари, а кои се однесуваат на исплатени надоместоци и придонеси за адвокати, судски преведувачи, вештаци и слично. Ова е поради фактот што често пати исплатите на надоместоците се вршат на база на приложени списоци кои содржат име и презиме на лицето, износ и тековна сметка, без прилог на документ (решение од судија) со што ќе се докаже по кој основ, кога и во кој износ се одобрува исплатата за конкретното лице-надворешен соработник.



11. Според наше мислење, а поради значајноста на наодите изнесени во точката 10. погоре,  ревизијата не може и не изразува мислење за вистинитоста и објективноста на финансиската состојба на сметката приходи од државни органи на Основниот суд во Куманово на ден 31 Декември 2003 година и резултатот на финансиските активности за 2003 година. 



12. Според наше мислење, а поради значајноста на наодите изнесени во точката 10.8. погоре, ревизијата не може и не изразува мислење за законското и наменско користење на средствата во финансиските трансакции кај Основниот суд во Куманово кои претставуваат државни расходи за 2003 година.

 





Препораки:



Основниот суд Куманово да изврши попис на средствата и изворите на средствата со состојба на 31.12.2004 година и да ја усогласи сметководствената состојба со фактичката состојба на истите заради реално и објективно прикажување, согласно законските прописи.



Да воведе систем на интерни контроли и обезбеди материјална одговорност на лицата кои ракуваат со залихите на материјални средства.



Да донесат нормативни акти согласно важечките законски прописи за утврдување на критериумите за висината на надоместоците за надворешни соработници.



Да се превземат активности за преиспитување на законитоста и основаноста на надоместите на надворешните соработници кои даваат вештачења од областа на судската медицина по службена должност, од страна на надлежните институции, како и од претставници на Врховниот и Апелациониот суд како повисоки институции кои одлучуваат по истите предмети во понатамошна постапка. 





      Скопје, 17.02.2005 година                                    Овластен државен ревизор 

                                                                                                  Танка Блажевска

